
Shartli belgilar:

Har bir modulning kirish qismi.

é Mavzu. Mavzu nomi keltiriladi.

-
“C Nazariy ma’lumot. Mavzu hagida umumiy ma’lumot beriladi.

——

=2 Eslab goling! Mavzuga doir eng ahamiyatli ma’lumot beriladi.

-

Mulohaza yuriting! Mantiqni ishlatish uchun topshiriq beriladi.
£
;// Yodda tuting! Mavzuning nazariy qismidagi eng zarur ma’lumotlar
beriladi.
e

&8 Topshiriq. Nazariy qgism tarkibida ochilishi amaliyot bilan bog'liq
bo‘lgan vazifa beriladi. Bu orqali talaba mavzu mohiyatini tushuna boshlaydi.

@ oo o N L
A» Bilib oling! Nazariy qismdagi muhim eslatmalar berib boriladi.

“Uchlik”. Mazkur metod orqali guruh bilan ishlash ko‘nikmasi
rivojlantiriladi.

: ?
ti):" “Birgalikda bajaramiz”. Bu metodda jamoa bo‘lib ishlash ko‘zda
tutiladi. Topshirigni bajarishda har bir talabaning ko‘magi inobatga olinadi.

ﬁl “Bilimlar poydevori”. Mazkur metod orqali talaba o‘zining dars
davomida olgan bilimini nazoratdan o‘tkazishi uchun darajalangan savol-
topshiriglar beriladi.

|

= IImiy fakt! Mavzuga oid ilmiy asosli fakt keltiriladi.
ow
. NG

/& Topshiriq. Nazariy qism tarkibida ochilishi amaliyot bilan bog'liq
bo‘lgan vazifa beriladi. Bu orqali talaba mavzu mobhiytini tushuna boshlaydi.

% Nazorat savollari. Har bir nazariy ma’lumot va amaliy mashlardan
so’'ng mavzuga doir savollar beriladi.

% A
.
| Uyga vazifa. Mavzu so'nggida talaba uyda bajarishi uchun topshiriq
beriladi.

STILISTIKA BU - INSONNING O‘ZI!

Sharl Balli.

USLUBSHUNOSLIK FANINING MAQSAD VA VAZIFALARI

Mamlakatimizda amalga oshirilayotgan ijtimoiy-siyosiy, madaniy
va ma'naviy islohotlar qatorida zamonlar sinovidan o‘tgan ona
tilimizning nufuzini oshirish borasida talaygina ishlar amalga
oshirilmoqda. Bu borada azaliy qadriyatlar va an’analarimizga
suyangan holda tilimizni milliy zaminda turib tahlil etish va
rivojlantirish, o‘zbek tilining o‘ziga xosligini, uning ifoda imkoniyatlari
kengligini namoyon qiluvchi qo‘llanmalar yaratish dolzarb
vazifalardan biri hisoblanadi.

O‘zbekiston Respublikasining mustaqil davlat sifatida tashkil
topishi, uning dunyo hamjamiyatida o‘ziga xos va o‘ziga mos o‘rin
egallashi juda ko‘plab masalalar qatorida til madaniyatini ham yuqori
darajaga ko‘tarish masalasini kun tartibiga qo‘ydi. Har qanday til
madaniyatini uning stilistikasini o‘rganmasdan turib egallab
bo‘lmaydi. Mana shuning uchun ham til stilistikasi va nutq
madaniyatini o‘rganish o‘zbek tilshunosligining dolzarb masalalaridan
biriga aylandi. Zero, akademik V.Vinogradov ta’kidlaganidek, “Milliy til
stilistikasini o‘rganish tilni tadqiq etishning o‘ziga xos cho‘qqisi, milliy
nutq madaniyati taraqqiyotining nazariy asosidir”.



Tilning kishilik jamiyatidagi eng muhim vazifalaridan biri -
odamlar orasida o‘zaro aloga vositasi bo‘lib xizmat qilishidir. Inson til
vositasida o‘zining fikrini bayon gqiladi va boshqgalarning fikrini
anglaydi. Insonning til orqali fikr va his-tuyg‘ularini ifodalashi til va
tafakkurning bir-biriga bog'ligligini ko‘rsatadi. Til materiallaridan
foydalanib tuzilgan gap mazmun jihatidan, ta'sir doirasiga ko‘ra
turlicha bo‘lishi mumkin. Qiyos: Fotima bu ishni bajaradi - Fotima bu
ishni bajarmay qo‘ymaydi. Birinchi gapda xabar mazmuni, ikkinchi
gapda xabar bilan birgalikda kuchli tasdig mazmuni mavjud. Siz
hamisha menga yoqqansiz - Siz yoqqansiz menga hamisha (U. Azim)
gaplarida oddiy inversiya hodisasi gapga kuchaytiruv-ta’kid ma’nosini
berishga xizmat qilgan va hokazo.

Til hodisalarining vazifalari turlicha: nominativ (atash),
kommunikativ (xabar berish, darak), emotsional-ekspressivlik
(ifodalilik, hayajon, to‘lginlanish)ni yuklash. Axborot berish, o‘zaro
aloga vositasida xizmat qilish tilning eng asosiy vazifasi bo‘lsa,
emotsional-ekspressivlik unga qo‘shimcha, yordamchi axborot bo‘lib,
bu hodisalar uslubshunoslikda tekshiriladi. Uslubshunoslik u yoki bu
til hodisasining nutqda qo‘llanilishi, uning o‘zini, ichki mohiyatini
o‘rganadigan sohadir. Uslubshunoslikda tilning tasviriy vositalari bilan
birga nutq uslublari ham o‘rganiladi. Bundan tashqari,
uslubshunoslikda fikr va maqgsadni ifodalashda til vositalarining to‘g‘ri
tanlangani yoki tanlanmaganligini aniqlash hamda shu til vositalarini
maqgsadga muvofiq tanlash va ishlatish yo‘llarini o‘rgatish kabi
vazifalar yuklatiladi. Uslubshunoslikning vazifasini bu tarzda
sharhlash uning mundarijasini yana-da kengaytiradi. Masalan,
uslubshunoslikda  sinonimiya  masalasini  o‘rganish  asosiy
masalalardan hisoblanad,i, ammo tildagi sinonimlarning
gonuniyatlarini o‘rganish uslubshunoslikning vazifasiga kirmaydi.
Uslubshunoslikda sinonimik munosabatlarning barcha ko‘rinishlari:
so‘zlarning uslubiy sifatlari va uslubiy ko‘rinishlarning go‘llanilish
xususiyatlari o‘rganiladi. Aytish joizki, uslubiy sifat va ko‘rinishlar til

birliklarining barchasida mavjuddir. Fonetik, leksik, morfologik,

sintaktik birliklar bir paytning o‘zida uslubshunoslikning ham
predmeti sanaladi. Shu jihatdan uslubshunoslikni funksional stilistika
(uslub), leksik stilistika (uslub), morfologik stilistika (uslub), sintaktik
stilistika (uslub) kabi gismlarga bo‘lish mumkin. Fonetik stilistikada
nutq tovushlarining, leksik stilistikada so‘zlarning, morfologik
stilistikada qo‘shimchalarning, sintaktik stilistikada gaplarning bir-
biriga bog‘lanishi orqali ularning uslubiy-ekspressiv imkoniyatlari,
tilning ta’sirchan vositasi sifatida xizmat qila olish usullari o‘rganiladi.

Xullas, uslubshunoslik grammatik hodisalarni fikrga turlicha
bo‘yoq va stilistik ohang beruvchi ekspressiv vositalar sifatida
izohlaydi va tekshiradi.



— 'k

o
A S

“ IMODUL

FUNKSIONAL STILISTIKA

Milliy til stilistikasini o‘rganish tilni
tadqiq etishning o‘ziga xos cho’qqisi, milliy
nutq madaniyati taraqqiyotining nazariy
asosidir.

Vinogradov.

Reja:
I. Kirish: Uslub (stil), nutq uslublari hagida umumiy ma’lumot.

I1. Asosiy qism: 1. Nutq uslublari vazifasi va ko‘lami.
2. Uslubshunoslikning tekshirish aspektlari.

Tayanch so‘z va iboralar: nutq uslublari, sozlashuv, ilmiy,
rasmiy, publitsistik, badiiy uslub.

QP Nazariy qism: Til birliklari va materiallaridan fikrni
ifodalash maqgsadida foydalanish jarayoni nutq sanaladi. Hayotning
turli sohalari, turlicha nutq vaziyatlarida tildagi leksik, frazeologik,
fonetik va grammatik vositalarni tanlash va ulardan foydalanish
usullari ham har xil bo‘ladi. Umumxalq tili doirasida til vositalarining
bunday tanlab olinishi nutgning xilma-xil ko‘rinishlarining paydo
bo‘lishlariga olib keladi. Nutgning bunday xilma-xil ko‘rinishlari nutq
stillari deb yuritiladi.



Stilistika so‘zi esa grekcha “stylos” so‘zidan olingan bo'lib,
“suyakdan qilingan uchli tayogqcha” degan ma’noni bildiradi. Qadimgi
greklar mum surtilgan taxtachaga uchli tayoqcha bilan yozar, bu
tayoqchaning tepa tomoni kurakchaga o‘xshar edi. Xato yozilgan so‘zni
tayoqning kurakchaga o‘xshagan tomoni bilan taxtachadagi mumni
tekislash orqali o‘chirar va uchli tomoni bilan to‘g‘irlab yozardilar. Stil
so‘zidan stilet - ingichka xanjar va stilo - avtoruchka so‘zlari kelib
chiggan. Qadimdanoq stil so‘zi “bo‘g‘in, nutq uslubi” ma’nosida
qgo‘llana boshlangan bo‘lib, Goratsiyning: “Agar sen o‘qish uchun loyiq
narsa yozmoqchi bo‘lsang, uslubingni tez-tez almashtirib tur.
Dunyoqarashi tor odamlarni qoyil goldira olmasang, kuyunib o‘tirma,
ozgina bo‘lsa ham tushungan odamlar bilan qoniq”, - deb yozib
goldirgan jumlalari ichidan “uslubingni tez-tez almashtirib tur” degan
ifodasi keyinchalik greklarda maqolga aylanib ketgan.

Izohli lug‘atlarda uslub so‘zining bir necha ma'nolari berilgan.
1935-1940-yillarda D.N.Ushakov tahriri ostida nashr etilgan kitobda
uslub so‘zining 4 xil ma’nosi berilgan. Bu ma’nolar 1981-yilda chop
etilgan “O‘zbek tilining izohli lug‘ati"”da ham tarjima qilinib,
izohlangan. Ular quyidagilar:

1. Biror san’at asarining, biror ijodkor, davr, millatning oziga
xos belgilari yig'indisi. Masalan: arxitekturadagi sharqona uslub
(nagshinkorlik, gumbazli binolar yaratish uslubi kabi).

Ko‘rinadiki, uslub so‘zining birinchi ma'nosi juda Kkeng
tushunchani ifodalaydi, ya’ni badiiy ifodalar yig‘indisi yoki badiiy
ifodalarning umumiy tizimi tushuniladi, bunda adabiyot nazarda
tutilmaydi.

2. Biror adabiy asar, adabiy yo‘nalish, adabiy janr yoki biror
muallifga xos bo‘lgan g‘oya va til vositalarining tizimi orqali izohlanadi.
Masalan, Abdulla Qahhor uslubi, Oybek uslubi. Poetik uslub, romantik
uslub va h.k.

Bunda fikr ifodalash wuslublari ham tushuniladi. Masalan,
ko‘tarinki uslub, lo‘'nda uslub va boshgalar. G.G‘'ulomning “Sen yetim
emassan” she’ri ko‘tarinki uslubda yozilgan bo‘lsa, Abdulla
Qahhorning esa uslubi fosh qiluvchilik xususiyatiga ega. Uning
asarlarida zaharxanda iboralar, maqol va matallar ko‘plab uchraydi.
Masalan, “Sinchalak” gissasida Arslonbek Qalandarov shunday deydi:

